
Ахмед Иүгінеки



• Ахмед Иүгінеки, Югнаки Адиб Ахмед ибн Махмуд (12 ғасырдыңсоңы, 
Түркістан өңірі — 13 ғасырдың басы, сонда) — ортағасырлық ақын, 
хакім, ойшыл. Иүгінеки (қазақша Жүйнек) қаласында туып өскен. 
Ахметтің туған жері Түркістанға қарасты Иугнəк деген қыстақ. 
Қазақтар ол жерді Жүгенек деп атаған. Ахмет жас шағында араб, 
парсы тілін меңгерген білімді адам болған



• Ахмед Иүгінекидің ғұмыры, өмір сүрген ортасы туралы деректер тым 
тапшы. Зағип болып туып, фəни жалғанның жарық сəулесін көрмей бақиға 
озған Ахмед жастайынан ілім-білімге құмартып, түркі тілдері мен араб 
тілін жетік меңгерген. Шариғат қағидаларын жан-жақты зерттеп-танып, 
терең іліміне сай “Əдиб Ахмед” деген құрметті атқа ие болған. Ақыл-ойы 
толысып, діни танымы əбден кемелденген шағында Ахмед Иүгінеки 
қысқаша тақырыптарға бөліп, ислам құндылықтарына негізделген өлең-
жырларын өмірге келтіре бастайды. Кейін бұл жəдігерліктердің басы 
біріктіріліп, “һибуат-ул-хақаиқ” (“Ақиқат сыйы”) деп аталатын 
дидактикалық өлеңдер жинағына айналған. Мазмұны, танымдық нəрі 
жағынан алғанда “Ақиқат сыйы” — Əбу Насыр əл-Фараби, Махмуд 
Қашқари, жылы Баласағұни, Қожа Ахмет Иасауи мұраларымен іштей 
астасып, 9 — 13 ғ. аралығындағы түркі дүниесінің рухани қазыналарының 
жарқын туындысына айналды



Ахмед Иүгінеки гуманизмі

• Ахмед Иүгінеки гуманизмі діни этикалық қағидалармен қабысып жатады: 
“Біреу зəбір-жапа жасаса, қарымына рахат көрсет. Өйткені қанды қанмен 
қанша жусаң да тазармайды. Адамгершіліктің басы — осы”. Яғни, 
зұлымдық зұлымдықты тудырады деген қағиданы хадистерінің қазығы ете 
отырып, кешірімді болғанды хош көреді: “Бір айыпқа бола бас кесуші 
дүниеде тірі адамсыз қалады” дейді. Бірақ дүние мен адамдардың 
кемелсіздігіне орай айтылған “Мың досың болсын мейлі, біреуі де адал 
емес”, “Дүние бір қолмен бал, бір қолмен у ұстатады” немесе “Шырақ, 
сырың өзіңде сақталып тұрмаса, досыңда сақтала ма?” деген сөздерінен 
үмітсіздік сарындар да аңғарылып қалады. Ахмет Иүгінекидің нақыл 
сөздері түркі жұртында бүгінге дейін мақал-мəтел түрінде сақталып, 
айтылып келеді



• Адамзат тарихындағы прогресс ғылымның дамуымен өлшенетіні белгілі. 
Ғылымның дамуындағы негізгі сипаттамалар мен заңдылықтар əлеуметтік-мəдени 
контексте қарастырылып, ғылымның мақсаты, алынған нəтижелерінің 
маңыздылығы анықталады. Қоғам жəне оның мəдени жағдайы ғылыми-
зерттеушілік процестерге бағынышты. Дарындылар шығармашылығы əлемдік 
мəдениеттің дамуы, жетістіктер шыңының əрбір тарихи прогресінің өлшемі болып 
табылады. Осы шығармашылықта барлық құнды жəне маңызды, адамзаттың 
ғылымдағы, өнердегі, тəжірибелік қызметтегі жетістіктері көрініс табады. 
Олардың идеялары, өнер туындылары, азаматтардың ұмтылыстарын білу арқылы, 
біз олардың сол дəуірдегі дүниетанымын танимыз. Өз дəуірінің танымал 
тұлғалары қалыптастырған шығармашылық еңбектері өзі өмір сүрген кезеңнің 
бейнесін береді. Ал, ғылым – жаңа идеяларды алға жылжытушы ғалымдар 
қызметінің нəтижесі болып табылады. Олардың мақсаты біреу ғана, ол – ғылыми 
жаңалық ашу. Олар қоғамға қажетті ерекше өнім, яғни, жаңа ғылыми білімдер 
қалыптастырады. Саяси ғылымдар мен саяси білім беру жүйесінде саяси ілімдер 
тарихы жеке ғылым жəне оқу пəні болып табылады



• Берілген саясаттанулық дисциплина шеңберінде осы ғылымның пəні ерекше түрде 
зерттеледі. Саясат туралы тереңдетілген білімді берудегі тарихи процесінің 
логикалы-түсініктік көзқарастары көрініс табады. Саясат пен билік, мемлекет пен 
саяси жүйе, саяси теориялардың тарихы туралы теориялық білімнің пайда болуы 
мен дамуының тарихы қамтылады. Сондықтан саяси ілімдер тарихының пəнінен 
тыс түрлі ойшылдар мен саяси қайраткерлердің пікірлері мен ұстанымдары жеке 
теориялар деңгейінде дами түседі. Саяси ілімдердің өткені мен қазіргісін 
саясаттанулық талдаудың жалпы жиынтығында ол ерекше орынға ие. Саяси ойдың 
қазіргі ілімдері мен теорияларының дамуына ортағасырлық Шығыс 
ойшылдарының еңбектері айтарлықтай ықпал етті. əл-Кинди, əл-Бируни, əл-
Фараби, Ахмет Яссауи, Ибн Сина, О. Хайям, Низами, Ə. Науаи сынды осы 
кезеңнің көрнекті өкілдерінің саяси көзқарастары саяси ілімдер тарихында кеңінен 
қолданылады. Ендеше, осы мақаламызда Ахмед Йүгінеки (кей əдебиеттерде 
Жүйнеки деп аталады) жазған «Ақиқат сыйы» еңбегінің ғылыми мұрасы 
адамзаттың саяси ойларының дамуына өз əсерін тигізетіндігі жəне шығармадағы 
əлеуметтік-саяси көзқарастар туралы жазылады



• Аталмыш шығарма өлең түрінде жазылған дастан жəне оның негізгі 
мазмұны тəлім-тəрбие беретін дидактикалық ойларға құрылған 
философиялық толғау болып табылады жəне имандылық пен 
адамгершілік туралы ойларға тола танымдық жəне насихаттық 
сипаттарға ие. Сөз басында айтарымыз, А. Йүгінеки билік үшін 
күрескен, халықты басқаруға ұмтылған, оларға үстемдік жүргізгісі 
келген саясаткер емес. Ол өз дəуірінің ғылыми мəдениетіне тəн ойы 
бар жоғарғы дəрежедегі интеллектуал ойшыл. Өз ортасының 
білімпазы есебінде ол «Əдиб Ахмед» деген атақты да иеленеді



• Бұл арабшадан аударғанда «тəрбиелі, оқымысты, жазушы, əдебиетші» 
деген мағынаны береді. Сонымен қатар, ол Йүгінекидің лақап аты 
ретінде де қолданылған. Түркістан шаҺарының күнбатыс бүйірінде 
көне Йүгінек (Югнек) қыстағында туып өскен, өзінің «Ақиқат сыйы» 
(«Хибатул-хакоик») дастанымен даңқы жайылған Ахмед Йүгінеки 
(Югнеки) ертедегі түркі поэзиясының көрнекті өкілі сипатында 
əлемдік əдебиет жұртшылығына көптен таныс


